
4. BMT-nin əsas vəzifələri, onun quruluşu və iqtisadi funksiyaları

6. BİM-in tənzimlənməsində regional iqtisadi təşkilatların rolu.

























1. BİM-in tənzimlənməsinin zəruriliyi

      Müasir şəraitdə Dünya birliyinin və eləcə də vahid dünya təsərrüfatı sisteminin mövcud olması qlobal problemlərin inkişafını daha da artırmışdır. Hazırda qloballaşma proseslərinin inkişafı dövlətlərarası əlaqələrin və qarşılıqlı asılılıqların artmasını sürətləndirir.
      Ümumdünya təsərrüfatında yaranan və inkişaf edən bu yeni proseslər və amillər dünya təsərrüfatının gündəlik tələbatına çevrilmişdir.
      Bu amillərin bir çoxu daha ümumi, qlobal, bir qismi isə konkret və daha zəruri olmaları ilə seçilirlər. Bütün bu amillər bir tərəfdən BİM-in genişlənməsini sürətləndirir, digər tərəfdən isə onun tənzimlənməsini tələb edir. Burada daha ümumi hesab edilən amillərdən aşağıdakıları qeyd etmək olar:
1. BƏB-in daha da dərinləşməsi, dünya iqtisadiyyatında və beynəlxalq 
təsərrüfat əlaqələrində beynəlmiləlləşmənin güclənməsi. Bu proses intensiv artıma və məhsuldar qüvvələrlə istehsal komplekslərinin hərtərəfli inkişafına əsaslanır. Nəticə etibarı ilə bir çox sahələrin inkişafı milli çərçivədən kənara çıxaraq, regional və beynəlxalq səviyyədə qarşılıqlı əlaqələrin yaradılmasına səbəb olurlar. Əlbəttə, belə inkişaf istehsal, texniki, ticarət-iqtisadi və s. Kimi əlaqələr üzrə beynəlmiləl tənzimləmə mexanizmlərinin olmasını tələb etməyə bilməz.
2. Elmi-texniki inqilabın hərtərəfli inkişafı, onun nüfuz dairəsinə yeni     
ölkələrin və ərazilərin cəlb edilməsi, elmi nailiyyətlərin mənimsənilməsinin bahalaşması – kommersiya xarakteri alması, həmin sahədə qüvvələrin birləşdirilməsini, hərtərəfli təsir dairəsinə malik olan mexanizmlərin yaradılmasını tələb edir.
3. Bir çox qlobal problemlər yaranır. Bunlardan: ekoloji problemlər, ərzaq    
problemi, yoxsulluq və aclıq, enerji problemi, demoqrafiya, təbii sərvətlərdən səmərəli istifadə edilməsi. 
      4.  İstehsalın ictimailəşmə səviyyəsinin artması, beynəlxalq miqyasda kommunikasiyanın yaranması.
      5.  BİM-in bütün formalarının intensiv inkişaf yoluna keçməsi.
      6.  BİM-in hərtərəfli tənzimlənməsi sisteminin perspektiv inkişafında dünya sistemindəki dəyişikliyin də böyük əhəmiyyəti vardır. Belə ki, dünya bazarında iki əks sistemin (sosializm və kapitalizm) mövcud olması vahid tənzimləmə mexanizmlərin yaranmasını çətinləşdirirdi.
      7.  Eləcə də “üçüncü dünya” adlanan inkişaf etməkdə olan ölkələrin özündə də müəyyən dəyişikliklər nəzəri cəlb edir. Bu ölkələrin bir çoxu “yeni sənaye ölkələri” kimi dünya bazarında öz nüfuzlarını artırmışlar. Bu inkişaf etməkdə olan ölkələr öz iqtisadi güclərini və mövqelərini möhkəmlətməyə çalışır və iqtisadi əməkdaşlığın müxtəlif mərhələlərində iştirak etməyə səy göstərirlər.
      Bütün bu kimi amillər bir tərəfdən BİM-in genişlənməsinə zəmin yaradır, digər tərəfdən isə onun tənzimlənməsi mexanizminin olmasını tələb edirlər.
      8. Belə qlobal-ümumi problemlərlə yanaşı BİM-in hərtərəfli tənzimlənməsi sistemini təmin edən digər amillər və proseslər də mövcuddur. Məsələn, regional iqtisadi inteqrasiyanın inkişafı iqtisadi tənzimləmə sistemində böyük rol oynayır. İnteqrasiya birliyinə daxil olan ölkələrdə qarşılıqlı güzəştlər həyata keçirilir. Bu ölkələrdə istehsal amillərinin sərbəst hərəkəti xarici ticarətin və digər iqtisadi əlaqələrin inkişafı eyni zamanda həmin çərçivədə iqtisadi münasibətlərin tənzimlənməsini asanlaşdırır.
       9. BİM-in hərtərəfli tənzimlənməsində liberallaşma prosesinin də böyük rolu vardır. Əmtəə və xidmətlərin Beynəlxalq ticarətində himayədarlıq deyil, liberallaşdırmaya üstünlük verilməsi ticarət üzrə iqtisadi siyasətin əsasını təşkil edir.
      10.Onu da qeyd etməliyik ki, BİM-in müasir şəraitdəki inkişafı transmilli korporasiyaların rolunun və əhəmiyyətinin artması ilə qırılmaz bağlıdır.
      Belə ki, hazırda transmilli korporasiyaların fəaliyyət dairəsi 70 min TMŞ-ri və 800 mindən artıq filial qaz müəssisəsini əhatə edir. Bu filial və müəssisələrin artımı hər bir ölkənin  nəinki yalnız iqtisadiyyatına, hətta iqtisadi siyasətinə, beynəlxalq ticarət-iqtisadi mübadilə münasibətlərindəki norma və hüquq qaydalarının hazırlanması məsələlərinə də təsir edə bilirlər. Ona görə də Transmilli Korporasiyaların özünün davranışı, işgüzar fəaliyyəti barədə 1970-1980-ci illərdən etibarən dəfələrlə müvafiq qanunlar hazırlanmışdır (TMK-ların davranış kodeksi).
      11. BİM-in çoxtərəfli tənzimlənməsi sisteminin daha da inkişaf etdirilməsinin aktuallığı bir də ondan irəli gəlir ki, beynəlxalq iqtisadi əlaqələrdə daha da yeni sahələr sürətlə artır. Burada xidmətlər ticarətinin yeni növləri olan informasiya texnologiyası (“elektron ticarəti”), kosmosun mənimsənilməsində, nüvə enerjisindən sülh məqsədilə istifadə edilməsində, dünya okeanı ehtiyatlarının mənimsənilməsi və s. də əməkdaşlıq edilməsi artmışdır.
      Bütün bunların nəticəsində BİM-in subyekləri son vaxtlar daha da sürətlə genişlənmişdir. Ona görə də BİM-in beynəlxalq miqyasda tənzimlənməsi obyektiv zərurətə çevrilmişdir.
      BİM-in dövlətlərarası tənzimlənməsində əsas vəzifə beynəlxalq əməkdaşlıq qaydalarının, hüquq normalarının  hazırlanmasından ibarətdir. Bu əsasda da hər bir ölkə öz qarşılıqlı münasibətlərini qurur, bir-birinə müəyyən güzəştlər nəzərdə tuturlar. Bu prosesdə BİM-in müxtəlif  formaları dövlətlərarası tənzimlənmənin obyekti hesab edilirlər.
      Dövlətlərarası tənzimlənmənin subyektləri isə milli dövlətlərin qurumları, qarışıq inhisarçı dövlət müəssisələri, beynəlxalq dövlətlərarası orqanlar hesab edilirlər.
      BİM-in tənzimlənməsi Beynəlxalq müqavilələr, konfranslar, ittifaqlar, birliklər, danışıqlar, görüşlər, forumlar, diplomatik danışıqlar və s. kimi yüksək səviyyəli tədbirlər vasitəsilə həyata keçirilir. 
      Bu danışıqlarda hər bir ölkənin milli müstəqilliyinə toxunmadan, ona zərər gətirmədən bir çox problemlər çoxtərəfli qaydada tənzimlənir. Burada “Beynəlxalq” hüquqi tənzimləmə sistemindən istifadə edilir. Beynəlxalq hüquq normaları əsas götürülür. Beynəlxalq hüquq dedikdə - beynəlxalq münasibətlərin subyektləri  olan dövlətlərin qarşılıqlı hüquq və vəzifələrinin müəyyən edilməsi yolu ilə, bu münasibətlərin tənzimlənməsini həyata keçirən xüsusi hüquq normaları sistemi nəzərdə tutulur. Beynəlxalq hüquqda bu normaların yaranması beynəlxalq müqavilələrə və beynəlxalq ənənələrə əsaslanər.
      Bu beynəlxalq hüququn əsas məzmunu onun subyektlərinin (eləcə də dövlətin) hüquq və vəzifələri ilə əks olunur.
      Bütün bu kimi Beynəlxalq problemlər milli çərçivədən üstün olan və daimi fəaliyyət göstərən institutlar, qurumlar, mexanizmlər yaradılması zərurətini doğurmuşdur.
      Məhz belə mexanizmlərdən biri də Beynəlxalq iqtisadi təşkilatların (BİT) yaradılmasıdır.


2. Beynəlxalq iqtisadi təşkilatlar
haqqında ümumi anlayış.
Onların yaradılma qaydası və təsnifatı

      Qeyd etmək lazımdır ki, bütövlükdə Beynəlxalq təşkilatlar anlayışı ilə xalis iqtisadi təşkilatları eyniləşdirmək olmaz. Beynəlxalq iqtisadi təşkilatlar adından da göründüyü kimi əsasən iqtisadi problemlərlə bağlı olur. Ona görə də bizim məqsədimiz bütövlükdə beynəlxalq təşkilatlar barədə deyil, ancaq beynəlxalq iqtisadi təşkilatlar barədə müəyyən açıqlama verməkdən ibarətdir.
      Beynəlxalq iqtisadi təşkilatlar müvafiq  müqavilələr əsasında yaradılır və müəyyən  məqsəd nəzərdə tuturlar. Bu təşkilatların daimi fəaliyyət göstərən orqanlar sistemi mövcud olur. Bütün bu orqanlar təşkilata üzv olan subyektlərin nümayəndələrindən ibarətdir.
      Beynəlxalq iqtisadi təşkilatlar müxtəlif ad altında fəaliyyət göstərirlər. Məsələn, sadəcə olaraq təşkilat, fond, bank, ittifaq, agentlik və s. Ümumi şəkildə Beynəlxalq iqtisadi təşkilatlar beynəlxalq əməkdaşlığın təşkilati formasıdır.
      Hazırda dünya miqyasında beynəlxalq təşkilatların sayı 5000-dən artıqdır.
      Bu təşkilatların böyük bir qismi dövlətlərarası beynəlxalq iqtisadi təşkilatlardan ibarətdir (onların sayı 300-dən artıqdır).
      Beynəlxalq iqtisadi təşkilatların yaranması da eyni qaydalara əsaslanır.
      Daha doğrusu dövlətlərarası beynəlxalq iqtisadi təşkilatlar hər bir dövlətin könüllü razılığı ilə beynəlxalq müqavilə əsasında yaradılır. Ancaq dövlət Beynəlxalq təşkilatın üzvü ola bilər. Onun hər hansı bir orqanı beynəlxalq təşkilatın üzvü ola bilməz.
      Burada ümumi prinsip nəzərdə tutulur.
      Beynəlxalq iqtisadi təşkilatların təsnifatına bir neçə səpgidə yanaşmaq olar.
      Məsələn: - Dövlətlərarası təşkilatlar.
· Qeyri dövlətlərarası (böyük birliklər, firmalar, elmi cəmiyyətlərarası) təşkilatlar
Təşkil olma prinsipinə görə
1. BMT sisteminə daxil olan beynəlxalq iqtisadi təşkilatlar.
2. BMT sisteminə daxil olmayan beynəlxalq iqtisadi təşkilatlar.
3. Ərazi üzrə iqtisadi təşkilatlar.
[bookmark: _GoBack]Çoxtərəfli tənzimləmə baxımından Beynəlxalq iqtisadi təşkilatları aşağıdakı
qruplara bölmək olar:
1. İqtisadi və sənaye üzrə əməkaşlığı və dünya təsərrüfatı sahələrini        
tənzimləyən beynəlxalq iqtisadi təşkilatlar.    
2. Dünya üzrə ticarəti tənzimləyən beynəlxalq iqtisadi təşkilatlar.
3. Dünya təsərrüfatını tənzimləyən ərazi üzrə olan iqtisadi təşkilatlar.
4. Sahibkarlıq fəaliyyətini tənzimləyən beynəlxalq və ərazi üzrə iqtisadi
təşkilatlar.
5. Beynəlxalq təsərrüfat əlaqələrinin inkişafına köməklik göstərən beynəlxalq
qeyri-dövlət təşkilat və birlikləri və s.
      İqtisadi təşkilatlarin əksəriyyəti dövlətlərarası təşkilatlardan ibarət olub, dövlətlərarası əməkdaşlıq münasibətlərini tənzimləyir.
      Bunlarla yanaşı milli dövlətdən üstün hüquqi statusa malik olan təşkilatlar da mövcuddur. Məsələn Aİ-nin dövlətlərarası orqanları belə statusa malikdirlər.
      Beynəlxalq iqtisadi təşkilatlar əsasən üç funksiyanı yerinə yetirirlər.
      1. Tənzimləyici funksiya – daha vacib vəzifə hesab edilir. Müəyyən qərarlar 
qəbul etməklə hər bir dövlətin hərəkətinə təsir edir.
      2.Nəzarət vəzifəsi – ilə öz qərarlarına əməl edilməsinə çalışır.
3.Əməli funksiya (çeviklik hərəkət etmək və məqsədə nail olmaq). Bu dərs 
vəsaitində təqribən 100-ə qədər iqtisadi təşkilatın iqtisadi məzmunu açıqlanmışdır.


























3. BMT-nin yaradılması tarixinə dair

      Beynəlxalq iqtisadi münasibətlərin tənzimlənməsi sisteminin formalaşması ikinci dünya müharibəsindən sonrakı illərdə özünü daha da aydın göstərirdi. Hər bir beynəlxalq qurumun konkret olaraq BMT-nin hansı sahələri tənzimlənməsi barədə kifayət qədər danışıqlar, görüşlər, müqavilələr həyata keçirilmişdir. Beynəlxalq miqyasda mübadilə münasibətlərinin inkişafına öhdəçilik törədən amillərin aradan qaldırılmasına səylər göstərilirdi. BİM-in tənzimlənməsində bir sistem yaratmaq məqsədilə 1920-ci ildən 1933-cü ilədək 5 Ümümdünya İqtisadi konfrans olmuşdur. 1920-ci ildə Brüsseldə “Maliyyə və Xarici Ticarətə Dair”; 1922-ci ildə Genuyada “Avropada İqtisadiyyatın Bərpası və Himayədarlığın Azaldılmasına Dair”; 1927-1930-cu illərdə Cenevrədə “Himayədarlıq və Gömrük Dərəcələrinin Azaldılmasına Dair”; 1933-cü ildə Londonda “Milli Valyutanın Sabitləşdirilməsi və Ticarət Siyasəti Barədə Məhdudiyyət Problemlərinə Dair” və bu kimi digər razılaşmaları qeyd etmək olar. Qeyd etməliyik ki, sadaladığımız konfranslar və digər görüşlər o qədər də konkret nəticə verə bilmirdi. Bu da ondan irəli gəlir ki, hələ o vaxtlar dövlətlər arasında iqtisadi inkişaf baxımından fərqlər və kəskin ziddiyyətlər vardı. Müəyyən iqtisadi razılaşmalar beynəlxalq əmək bölgüsü sisteminin inkişafına əsaslanmırdı.
      Eləcə də 1919-cu ildə yaradılmış “Millətlər Həmrəyliyi” təşkilatı da BİM-in çoxtərəfli tənzimlənməsi işinə kifayət qədər səy göstərmişdir. Lakin “Millətlər Birliyi”nin, onun iqtisadi komitəsinin və həmin ildə yaradılmış “Beynəlxalq Əmək Təşkilatı”nın səyləri heç bir nəticə verməmişdir.
      Beləliklə tam inamla deyə bilərik ki, BİM-in hərtərəfli tənzimlənməsi sistemində BMT-nin yaranması keyfiyyətcə yeni mərhələ təşkil etmişdir. Qeyd etməliyik ki, BMT-nin yaranması da tarixi baxımdan bir çox mülahizələr və müzakirələrlə bağlıdır. Belə ki, 1942-ci ildə Vaşiqtonda 26 dövlətin iştirakı ilə faşizm əleyhinə dövlətlərin və xalqların qüvvələrinin birləşdirilməsi barədə qətnamə qəbul edilmişdir (Bu sənəd BMT-nin qətnaməsi adı ilə məşhurdur). 1943-cü ilin oktyabrında SSRİ, ABŞ, Böyük Britaniya və Çin xarici işlər nazirləri Moskvada qətnamə qəbul etmişdilər. Bu qətnamədə göstərilir ki, bütün müstəqil dövlətlərin hüquq, sülh və təhlükəsizliyi prinsiplərini qoruyan ən ümumi bir beynəlxalq təşkilat yaradılması zərurət təşkil edir.
      1943-cü ildə ABŞ, SSRİ və Böyük Britaniyanın hökumət başçılarının Tehran görüşündə qəbul edilmiş qətnaməyə əsasən bütün millətlər birliyinin sülhün həyata keçirilməsində əməkdaşlığının zəruriliyi əks etdirilmişdir.
      1945-ci ildə Krım (Yalta) konfransında BMT-nin nizamnaməsinin hazırlanması qərara alınmışdır.
      Beləliklə, SSRİ, ABŞ, Böyük Britaniya və Çin nümayəndələrinin San-Fransisko (ABŞ) konfransı 26 iyun 1945-ci ildə BMT-nin Nizamnaməsini qəbul etmişdir. 1945-ci il 24 oktyabrda SSRİ, ABŞ, Böyük Britaniya, Fransa və Çin tərəfindən Nizamnamə təsdiq edilmişdir. Beləliklə, ən ümumi və nüfuzlu təşkilat olan BMT yaranmışdır. Bütün bu kimi yüksək səviyyəli görüşlərdən sonra dünya miqyasında baş verən hadisə və proseslərin vahid bir mərkəzdən tənzimlənməsini həyata keçirə bilən ümumi bir təşkilatın yaradılması mümkün olmuşdur.
     İctimai-iqtisadi həyatın bütün sahələrində BMT çox geniş fəaliyyət göstərir. Biz BMT-nin bütün fəaliyyətini deyil, ancaq iqtisadi fəaliyyətini araşdıracağıq. Aydındır ki, BMT-nin iqtisadi fəaliyyəti onun iqtisadi qurumları tərəfindən həyata keçirilir. Odur ki, bu mövzuda müəyyən ümumi mülahizələrin verilməsi ilə kifayətlənəcəyik. Ayrı-ayrı qurumların fəaliyyəti isə sərbəst mövzular şəklində şərh edilir.
     BMT-nin Nizamnaməsində onun iqtisadi vəzifələri ilə yanaşı beynəlxalq sülhün və təhlükəsizliyin qorunması, millətlərarası dostluq münasibətlərinin inkişafı, xalqların öz müqəddaratının həll edilməsi, iqtisadi, sosial, mədəni, humanitar xarakterli beynəlxalq problemlərin həlli kimi məsələlər də vardır. Bütün bu problemlərin həllində BMT, onun səlahiyyətli qurumları, eləcə də bir çox digər institut və təşkilatların birgə qarşılıqlı əməkdaşlığı mövcud olur. Beləliklə BMT-nin yaranması bütün başqa sahələrlə birlikdə iqtisadi sahədə də beynəlxalq əməkdaşlığın əsas prinsiplərini formalaşdırmaqla yanaşı bir çox beynəlxalq təşkilatların, institutların yaranmasına yol açmıçdır. Bu kimi konkret qurumlar isə BİM-in Konkret bölmələrinin tənzimlənməsini genişləndirə bilmişdir.
  


4. BMT-nin əsas vəzifələri, 
onun quruluşu və 
iqtisadi funksiyaları

Ən ümumi və nüfuzlu Beynəlxalq təşkilat olan Birləşmiş Millətlər Təşkilatının 
Nizamnaməsi Konstitusiyali bir sənəd olub bu təşkilatın bütün həyat fəaliyyətini tənzimləyir. Daha doğrusu Kollektiv təhlükəsizlik sisteminin formalaşması, hərbi, siyasi, iqtisadi, ekoloji, humanitar və bütün digər sahələrdə hər bir dövlətin özünü necə aparması barədə özünəməxsus qanun (Kodeks) hazırlayir.
      BMT-nin Nizamnaməsi əsasında yüzlərlə çoxtərəfli müqavilə sistemi yaranıbdır.
      Hazırda BMT-nin 185 üzvü vardır. Əslində bütün dünya dövlətləri BMT-nin əsas vəzifələri aşağıdakılardan ibarətdir:
1. Kollektiv tədbirlər və münaqişələrin sülh yolu ilə həlli əsasında beynəlxalq 
sülhün və təhlükəsizliyin təmin edilməsi;
2. Ayrı-ayrı xalqların özünü təyin etmək və bərabərlik prinsipi əsasında
dövlətlər arasında dostluq münasibətlərinin inkişaf etdirilməsi;
3. İqtisadi, sosial, mədəni, humanitar və digər sahələrdə yaranan beynəlxalq 
problemlərin həllində beynəlxalq əməkdaşlığın həyata keçirilməsi və insan hüquqlarına hörmət edilməsi;
4. Ümumi məqsədə nail olmaq üçün ayrı-ayrı ölkə və xalqların öz qüvvələrini 
birləşdirmək işində mərkəz rolunu oynaması və s.
      Bu kimi vəzifələrin yerinə yetirilməsində BMT aşağıdakı prinsipləri nəzərdə tutur:
· öz üzvlərinin müstəqil bərabərliyi;
· nizamnaməyə əsasən götürülmüş öhdəliklərin vicdanla yerinə yetirilməsi;
· Beynəlxalq münaqişələrin sülh yolu ilə həlli;
· Beynəlxalq münasibətlərdə başqa dövlətlərə qarşı güc işlətməmək;
· Başqa ölkələrin daxili işlərinə qarışmamaq;
· Bu prinsiplər əsasında bu təşkilatın üzvlərinəhər hansı bir köməklikdə 
iştirak etmək.
       Bütün bu kimi prinsiplər əsasında BMT müəyyən təkliflər, tədbirlər, konvensiyalar (beynəlxalq saziş) və s. işləyib hazırlayır və müəyyən normativ aktlara uyğun olaraq həyata keçirir.
       BMT sistemi əsas və köməkçi orqanlarla birlikdə BMT-nin özünü, 18 ixtisaslaşdırılmış müəssisəni, atom enerjisi üzrə Beynəlxalq agentliyi (MAQATE) və bir sıra proqram, şura və komissiyaları əhatə edir.
       BMT-nin nizamnaməsinə uyğun olaraq əsas orqanlar sırasına Baş Asambleya; Təhlükəsizlik Şurası; İqtisadi və Sosial şura; Beynəlxalq məhkəmə və Katiblik daxildir.
       Köməkçi qurumlar isə yuxarıda qeyd etdiyimiz kimi müxtəlif proqramlar, şuralar və komissiyalardan ibarətdir.
       Qeyd etdiyimiz kimi BMT ən nüfuzlu, ümumi, daha çoxtərəfli problemlərin həlli ilə məşğul olan bir təşkilatdır. Bütün bu problemlər BMT sisteminə daxil olan qurumlar tərəfindən həyata keçirilir.
       Ona görə də dünya iqtisadiyyatında, Beynəlxalq iqtisadi münasibətlərin tənzimlənməsində böyük rolu olan bəzi ixtisaslaşdırılmış qurumları sadalamaq olar:
· İqtisadi və Sosial Şura;
· Ümumdünya intellektual mülkiyyəti təşkilatı;
· Beynəlxalq inkişaf birliyi;
· Beynəlxalq dəniz təşkilatı;
· Beynəlxalq mülkü aviasiya təşkilatı;
· Beynəlxalq əmək təşkilatı;
· Beynəlxalq Maliyyə Korparasiyası;
· Beynəlxalq Yenidənqurma və İnkişaf Bankı;
· Beynəlxalq Valyuta fondu;
· Beynəlxalq kənd təsərrüfatının inkişafı fondu;
· İnvestisiya təminatı üzrə çoxtərəfli agentlik;
· BMT –nin təhsil, elm və mədəniyyət üzre təşkilatı (YUNESKO);
· BMT-nin sənayenin inkişafı üzrə təşkilatı;
· BMT-nin ərzaq və kənd təsərrüfatı təşkilatı.
      Bu təşkilatların bir çoxunun fəaliyyəti ayrı-ayrı mövzularda daha geniş öyrəniləcəkdir.
      BMT-nin iqtisadi funksiyaları da elə bu kimi ixtisaslaşdırılmış qurumlar tərəfindən həyata keçirilir. BMT-nin Nizamnaməsinə uyğun olaraq onun iqtisadi sahədə də fəaliyyəti genişdir. Bu sahədə də çoxtərəfli əməkdaşlığın həyata keçirilməsinə zəmin yaradır.
       BMT Sisteminin iqtisadi funksiyaları (ümumiləşdirilmiş şəkildə) aşağıdakı sahələri nəzərdə tutur:
· müasir dövrün qlobal iqtisadi problemləri;
· inkişafa yardım edilməsi;
· zəif inkişaf etməkdə olan ölkələrin və keçid iqtisadiyyatı ölkələrinin iqtisadi 
inkişafına köməklik göstərmək;
· təbiətin mühafizəsi və ətraf mühitin qorunması;
· fövqəladə hallarda humanitar yardım göstərilməsi və s.
       Qlobal iqtisadi problemlərdə əhali artımı, statistika, elm və texnika, dövlət idarəçiliyi və maliyyə sahələri üzrə yaranan çətinliklərin həllinə daha çox diqqət verilir. Qlobal inkişafa yardım barədə 90-cı illərdə olduğu kimi müasir şəraitdə də çox güclü yardım göstərilir. Burada yardım edən (donor) ölkələrin sosial sahələrə olan diqqəti artırılır.
       Qeyd  etmək kifayətdir ki, müəyyən fondlar və BMT-nin inkişaf proqramı (PROON) tərəfindən göstərilən əvəzsiz yardımlar hər il təqribən 4-5 mlrd. Dollar təşkil edir. Aydındır ki, belə yardımlar əsasən kasıb ölkələrə göstərilir.
       Hazırda təkcə inkişaf proqramının fəaliyyəti 150-dən artıq ölkəni əhatə edir. Bu ölkələrdə 7 minə qədər layihə həyata keçirilir.
       Azərbaycan BMT-yə daxil olduqdan sonra 1992-ci ilin payızında İnkişaf Proqramı Bakıda öz nümayəndəliyini açmışdır. Həmin proqram çərçivəsində 1994-2003-cü illərdə Azərbaycanda 65 layihənin yerinə yetirilməsi xətti ilə 36 mln. Dollardan artıq yardım göstərilmişdir.
       Son vaxtlar BMT-nin iqtisadi sahədə apardığı tədbirlər sırasında keçid iqtisadiyyatı ölkələrinin dünya təsərrüfatına inteqrasiya işinə və bazar iqtisadiyyatı institutları yaradılmasına köməkliyi də xüsusi rol oynayır.
       Eləcə də BMT-nin təbiətin mühafizəsi fəaliyyəti də çox genişdir. BMT-nin “Ətraf mühitin mühafizəsi” proqramı mövcuddur. BMT-nin sabit inkişaf Komissiyası bu proqramla birlikdə ətraf mühitin qorunması, ekoloji norma və standartlar hazırlanması sahəsində (qlobal iqlimin müfhafizəsi, torpağın eroziyaya uğraması, havanın, dənizlərin, okeanların çirklənməsinə qarşı mübarizə, tullantıların zərərsizləşdirilməsi, meşələrdən qənaətlə istifadə edilməsi və s. sahədə) geniş iş aparılır.
        Bu sahədə enerjidən, nəqliyyatdan sabit istifadə edilməsi, içməli su ilə təminat, xammal qənaət edilməsi modelinin yaradılması da vacib problemlər kimi ön plana çəkilir. Fövqəladə hallarda zərər çəkən əhaliyə ildə 3-4 mlrd. dollar vəsait xərclənir. 







BMT-nin Baş Assambleyası

       BMT-nin əsas orqanlarından biri Baş Assambleyadır (Baş məclis). Bu məclis BMT-nin üzvü olan bütün dövlətlərin nümayəndələrindən ibarət təşkil olunur. BMT-nin nizamnaməsi çərçivəsində hər bir məsələni müzakirə etmək və müvafiq qərar çıxarmaq hüququna malikdir. Baş Məclisin qərarları o qədər də məcburi hüquqi qüvvəyə malik deyildir.
       Nizamnaməyə uyğun olaraq Baş Məclis beynəlxalq əməkdaşlığa dair araşdırmalar aparır və dəyərli təkliflər verir. Bu təkliflər:
· Siyasi sahədə daha da mütərəqqi beynəlxalq hüququn inkişafına həvəs 
oyatmaq və onun sistemləşdirilməsini həyata keçirmək;
       İqtisadi, sosial, mədəni, təhsil, səhiyyə sahələrində və irqindən, cinsindən, dilindən, dinindən asılı olmayaraq insanların hüquq azadlığının həyata keçirilməsini ğhatə edir. Bu baxımdan Beynəlxalq sənədlərin və hüququn hazırlanmasında Baş Məclis böyük təcrübə qazanmışdır.
        Baş məclisdə 6 əsas komitə mövcuddur:
· tərksilah və beynəlxalq təhlükəsizlik üzrə;
· iqtisadi və maliyyə məsələləri üzrə;
· sosial, humanitar və mədəni məsələlər üzrə;
· xüsusi siyasət və müstəmləkəçilik əleyhinə məsələ üzrə;
· inzibati və büdcə məsələləri üzrə;
· hüquq məsələləri üzrə. Aydındır ki, bunlardan əlavə cari işlərə baxan 
komitələr, daimi fəaliyyət göstərən komitələr, işçi qrupları, xüsusi qruplar da mövcuddur.
       Baş Məclisin quruluşunda iqtisadi məsələlərlə aşağıdakı qurumlar məşğul olur:
· iqtisadi və maliyyə işləri üzrə komitə;
· Beynəlxalq ticarət hüququ üzrə BMT-nin komissiyası;
· Beynəlxalq hüquq üzrə komissiya;
· İnvestisiya üzrə komitə.
       Bu komitələrin hər biri öz sahəsi üzrə təkliflər hazırlayır, qətnamə işləyir və Baş Məclisin müzakirəsinə təqdim edirlər.
1. İqtisadi və maliyyə məsələləri üzrə komitə - Bu komitə əsas komitələr 
sırasına daxildir, iqtisadiyyat və maliyyə üzrə olan məsələlərlə məşğuldur.
2. Beynəlxalq ticarət hüququ üzrə komissiya – 1966-cı ildə yaradılıbdır. 
Beynəlxalq ticarətdə eyni-bərabər hüquq normalarına riayəy edilməsinə köməklik göstərir.
3. Beynəlxalq hüquq üzrə Komissiya. Bu komissiya 1947-ci ildə yaradılıbdır.
Əsas məqsədi Beynəlxalq əməkdaşlıq, beynəlxalq hüququn inkişafı və sistem
halına salınmasıdır.
4. İnvestisiya üzrə komitə - 1947-ci ildə yaradılıbdır. Bu Komitə BMT-nin
nəzarəti altında olan pensiya fondu və digər xüsusi fondlar hesabına olan vəsaitin
investisiya kimi yerləşdirilməsinə köməklik göstərir.



İqtisadi və Sosial 
Şura (İ və SŞ)

       İqtisadi və Sosial Şura BMT-nin Əsas orqnlarından biridir. 1946-cı ildə yaradılıbdır. Bu şura Baş Məclis ilə birlikdə və onun rəhbərliyi altında BMT-nin bir çox vəzifələrinin yerinə yetirilməsində məsuliyyət daşıyır.
      İqtisadi və Sosial şuranın 54 üzvü vardır. Bu üzvlərin hər il 30%-ə qədəri dəyişir – 3 illiyə yenidən seçilir. Şura ildə bir dəfə təşkilati, iki dəfə növbəti sessiya keçirir. Bu mənada İ və SŞ-daimi orqan hesab edilmir. BMT-nin cəmi büdcə vəsaitinin 70%-ə qədəri bu şuranın payına düşür.
      BMT sistemi üzrə və bütövlükdə qlobal və sahələrarası iqtisadi-sosial xarakterli problemlərin müzakirəsində, təkliflər hazırlanmasında mərkəz rolunda çıxış edir.
· İ və SŞ çərçivəsində tədqiqat işlərinin hazırlanması iqtisadi, ekoloji, sosial,
mədəniyyət, təhsil, səhiyyə, həvəsləndirmə, hörmət və insan hüquqlarına riayət
edilməsi sahəsində olan beynəlxalq məsələlər üzrə geniş iş aparılır və məruzələr hazırlanır.
Bütün bunlarla yanaşı İ və SŞ ümumiləşdirilmiş şəkildə əsasən aşağıdakı 
məsələlərlə məşğul olur:
-  Dünya üzrə iqtisadi və sosial vəziyyətin durumu barədə əsaslandırılmış
təhlil və xülasələr hazırlamaq;
-  Beynəlxalq ticarətin vəziyyətini təhlil etmək. Bu iş BMT-nin ticarət və
inkişaf konfransı – və eləcə də beynəlxalq ticarət üzrə hüquq tərəfindən öyrənilir və əlaqələndirilir;
-  Ətraf mühit problemi. Bu problem ətraf mühit proqramı (YUNEP- 1972) və 
təbii fəlakət zamanı yardım göstərilməsi üzrə BMT-nin əlaqələndirmə Bürosu tərəfindən öyrənilir.
-  İEOÖ-ə iqtisadi və elmi-texniki yardım göstərilməsi. Bu problem BMT-nin 
inkişaf proqramı – PROON – 1966, İEOÖ-də sənayenin inkişafı üzrə komissiya – YUNİDO – 1967 və Beynəlxalq kənd təsərrüfatı fondu – 1967 tərəfindən öyrənilir.
      Müxtəlif səpkidə ərzaq problemləri. Bu problem Dünya Ərzaq Proqramı,
Ümumdünya Ərzaq Komitəsi, Ərzaq və Kənd Təsərrüfatı Təşkilatı – FAO tərəfindən öyrənilir. 
      Sosial–İqtisadi Statistika Problemi: Bu problem Statistika Komissiyası tərəfindən tədqiq edilir.
      Əhali artımı və yaşayış məntəqələri problemi: Bu problem əhali artımı sahəsində BMT-nin Fondu, Beynəlxalq Əmək Təşkilatı, Qaçqınların işi üzrə Ali Komissarlıq İdarəsi, BMT-nin Uşaq Fondu və Ümumdünya səhiyyə təşkilatı tərəfindən öyrənilir.
       Təbii Ehtiyatlar Problemi: Bu problem Təbii Ehtiyatlar Üzrə Komitə, eləcə də Enerji Mənbələrinin Mənimsənilməsi və İstifadə edilməsi Komitəsi tərəfindən öyrənilir.


      Sosial iqtisadi sənədlərin proqramlarının hazırlanması və onların həyata keçirilməsinə nəzarət edilməsi.
      Regional əməkdaşlıq problemi: Qeyd etməliyik ki, İ və SŞ çərçivəsində 5 ərazi Komissiyası fəaliyyət göstərir.
      Bu regional Komissiyası əsas məqsədi dünyanın ayrı-ayrı ərazilərində iqtisadi və texnoloji problemlərin öyrənilməsi, onların iqtisadi və sosial inkişafına yardım etmək, birgə siyasət yeritmək və s.-dən ibarətdir.
      Bunlardan əlavə İ və SŞ-in tərkibində iqtisadi məsələrlə məşğul olan komitələr, xüsusi qruplar da az deyildir.
      Onu da qeyd etməliyik ki, İ və SŞ çərçivəsində Transmilli Korporasiyalar barədə də Komissiya yaradılıbdır. Bu komissiya  Transmilli Korporasiyaların daha da işlək olması eçen beynəlxalq müqavilələr bağlanmasına kömıklik göstərir.



5. Beynəlxalq iqtisadi təşkilatların 
yaranması mərhələləri

      Bir çox qlobal problemlərin və BİM-in ayrı-ayrı formalarının artması ilə bağlı olaraq beynəlxalq iqtisadi təşkilatların yaranması və artması obyektiv zərurətə çevrilmişdir.
      Aydındır ki, ayrı-ayrı dövrlərdə beynəlxalq proseslər eyni tərzdə cərəyan etmir. Məsələn, müstəmləkəçilik siyasəti dövrü, dünya müharibələri dövrü, müharibələrdən sonrakı bərpa dövrləri, milli azadlıq hərəkatının artdığı dövrlər, 90-cı illərdə sosializm dünyasının paçalalandığı dövrlər və s.
      Ona görə də başqa ictimai-iqtisadi proseslər kimi beynəlxalq iqtisadi təşkilatların yaranmasını da müəyyən dövrlərə-mərhələlərə ayırmaq olar.
      Onu da qeyd etməliyik ki, ayrı-ayrı təşkilatların yaranması zəruriliyini səthi göstərməklə kifayətlənəcəyik. Daha geniş açıqlama isə ayrı-ayrı təşkilatlara həsr edilmiş mövzularda veriləcəkdir.
      BİT-lərin yaranmasının birinci mərhələsi (1945-1950-ci illər). Məlum olduğu kimi İkinci Dünya Müharibəsinə qədər də bir çox beynəlxalq qurumlar olmuşdur. Lakin dünya iqtisadiyyatı vahid şəkildə formalaşdıqca milli dövlətlərin birgə iqtisadi strategiya və çoxtərəfli tənzimləmə sistemi yaradılmasına ehtiyacı da artırdı.
      İkinci dünya müharibəsi dünya miqyasda böyük dəyişikliklər yaratmışdır. Ayrı-ayrı ölkələr, ərazilər, xalqlar arasında olan ənənəvi əlaqələr, münasibətlər müəyyən mənada pozulmuş, hardasa öz məzmununu dəyişmiş, yeniləşmiş və başqa xarakter almışdır.
      Ona görə də pozulmuş iqtisadi münasibətlərin bərpa edilməsi və genişləndirilməsi ABŞ-ın təşəbbüsü və himayəsi ilə ön plana çəkilirdi.
      Belə qlobal problemləri tənzimləmək üçün geniş miqyasda beynəlxalq iqtisadi təşkilatlar yaradılması obyektiv zərurətə çevrilirdi.
      Elə bu məqsədlə də 1945-ci ilin iyun ayında ABŞ-ın Koliforniya Ştatının San-Fransisko  şəhərində BMT-nin təsis konfransı olmuşdur. Konfransda SSRİ, Böyük Britaniya, ABŞ və Çinin adından BMT-nin nizamnaməsi 1945-ci ilin oktyabr ayının 24-də təsdiq edilmişdi.
      Beləliklə ən ümumi-universal Beynəlxalq təşkilat olan BMT yaradılmışdır. O dövrdə valyuta-maliyyə və ticarət münasibətlərinin tənzimlənməsi də daha çox əhəmiyyət kəsb edirdi.
      Odur ki, 1944-cü ildə Amerikanın Bretton-Vuds şəhərində BMT-nin Beynəlxalq Konfransı keçirilmişdir. Konfrans o dövrdə daha da möhkəm-sabit valyuta olan “dollar standartı”na əsaslanan valyuta sistemi yaradılması barədə qərar qəbul etmişdir.
      Bununla yanaşı ixtisaslaşdırılmış əlaqələndirmə valyuta orqanları olan Beynəlxalq Valyuta Fondu (BVF) və Beynəlxalq Yenidənqurma və İnkişaf Bankı (BY və İB) yaradılması qərara alınmışdır. 1944-cü ildə BVF, 1945-ci ildə isə BY və İB – yaradılmışdır.
      1947-ci ildə xüsusi Beynəlxalq Təşkilat olan “Ticarət və Taarif dərəcələri üzrə Baş razılaşma” (QATT) yaradılmışdır.
      Xüsusilə qeyd etməliyik ki, 60-cı illərdən başlanmışdır. Bu dövrdə artıq dünya təssərüfatında qüvvələr nisbətən dəyişirdi. 1957-ci ildə Avropa iqtisadi Birliyinin yaradılması və Yaponiyanın inkişafı ilə dünya miqyasında İEÖ-in üç mərkəzinin formalaşdırılmasına zəmin hazırlanırdı.
      Həmin mərhələdə müstəmləkəçilikdən azad olan ölkələrin sayı sürətlə çoxalırdı. Bu isə dünya miqyasında iqtisadi və siyasi həyatın subyektlərinin artmasına səbəb olurdu. Bu ölkələrin çoxu BMT-nin, BVF-nun BY və İB-in, Ticarət və Taarif dərslərin üzrə baş razılaşmanın (QATT) üzvülüyünə daxil olmuşlar. Bütünlükdə bu kimi təşkilatlarda inkişaf etmiş sənaye ölkələrinin say tərkibi 25%-dən artıq deyildi. Odur ki, bir çox təşkilatlarda müəyyən qərarlar qəbul edilməsində səs çoxluğu inkişaf etmiş sənaye ölkələrinin xeyrinə olmurdu.
      Yaranmış bəzi ziddiyyətlər nəticə etibarı ilə ona səbəb olmuşdur ki, inkişaf etmiş sənaye ölkələri iqtisadi problemlərin həllini yalnız milli çərçivədə həyata keçirə bilirdilər. Odur ki, onlar özləri arasında və eləcə də inkişaf etməkdə olan ölkələrlə xarici iqtisadi siyasətlərini əlaqələndirməyi ön plana çəkmişlər.
      Bütün bu kimi vəziyyətlə əlaqədar olaraq 1961-ci ildə ABŞ-ın təşəbbüsü ilə “İqtisadi Əməkdaşlıq və İnkişaf Təşkilatı” yaradılmışdır. Əsas beynəlxalq institutlardan biri kimi bu təşkilat “bazar iqtisadiyyat” ölkələri üçün vahid iqtisadi siyasət hazırlamağa və onları əlaqələndirməyə başlamışdır.
      Bu təşkilat çərçivəsində “Beynəlxalq energetika agentliyi” və eləcə də “Atom enerjisi üzrə Agentlik” də yaradılmışdır.
      Beləliklə 60-cı illərdə BMT-nin səyi ilə beynəlxalq təşkilatlar ailəsi və coğrafiyası xeyli artmışdır.
      Beynəlxalq ticarətin genişlənməndirilməsi məqsədi ilə, ticarət sahəsində hökumətlərin-siyasətlərini əlaqələndirmək və bu sahədə iqtisadi inkişafa nail olmaq üçün 1964-cü ildə BMT-nin “Ticarət və İnkişaf üzrə Konfransı” yaradılmışdır. Sənayenin inkişafı və inkişaf etməkdə olan ölkələrin sənayeləşdirilməsinin sürətləndirilməsinə kömək etmək, ayrı-ayrı layihələri maliyyələşdirmək və milli kadrlar hazırlamaq üçün 1967-ci ildə BMT-nin “Sənaye üzrə Təşkilatı” (YNİDO) yaradılmışdır. Həmin ildə “BMT-nin İnkişaf Proqramı” (PROON) yaradılmı.dır. Bu qurum BMT-nin Baş Assambleyasının köməkçi orqanı hesab edilir və texniki əməldaşlıq proqramının əlaqələndirilməsinə köməklik göstərir.
      Üçüncü mərhələ 70-ci illərdən başlanır. Bu dövrdə müstəmləkə sistemi tamamilə dağılmışdı. İnkişaf etmiş ölkələrlə inkişaf etməkdə olan ölkələr arasındakı qarşılıqlı əlaqələr (bəzən də ziddiyyətlər) güclənmişdir.
      Dünya təsərrüfatında quruluş böhranları (enerji, xammal, ərzaq, valyuta-maliyyə sahəsində) baş vermiş, inflyasiya və işsizlik artmışdır.
      Bir çox beynəlxalq iqtisadi təşkilatların qarşıya qoyduğu vəzifələr o qədər də effektivli yerinə yetirilə bilmirdi.
      Bu ondan irəli gəlirdi ki:
1. Bu təşkilatlara daxil olan dövlətlər inkişaf səviyyəsinə görə, ideoloji və
       siyasi baxışlarına, milli mənafelərinə görə kəskin fərqlənirlər. Səsvermədə isə
       bərabər hüquqa malikdirlər. Belə şəraitdə razılığa gəlmək, təsirli qərarlar qəbul 
       etmək çətin olurdu.
2. Bir çox hallarda müəyyən qərarların həyata keçirilməsi maddi və
       maliyyə çətinliklləri ilə də məhdudlaşırdı.
3. Bir çox təşkilatların dar çərçivədə ixtisaslaşdırılması daha mürəkkəb
       dünya iqtisadi sistemində problemlərin kompleks həllinə zəmin yarada 
       bilmirdi.
4. Bu təşkilatlara daxil olan ölkələrin sayının çox olması da müəyyən 
       çətinliklər yaradırdı. Demokratik, kollektiv qərarlararası effektli olmasına o  
       qədər də təminat verilmirdi. 70-ci illərin ortalarındakı böhran vəziyyətində 
       “İqtisadi Əməkdaşlıq və İnkişaf Təşkilatı” ölkələri çərçivəsində iqtisadi 
        siyasətlərin əlaqələndilrilməsi və razılaşdırılması imkanları nisbətən asan idi. 
              Bütün bu cəhətlər bəzən də daha az saydan ibarət ölkəni birləşdirən 
        beynəlxalq təşkilatlar, qurumlar yaradılmasını tələb edirdi (inkişaf 
        səviyyəsinə görə nisbətən oxşar ölkələrin birliyi).
               Dünyanın iqtisadi və siyasi hadisələrindəki əsas istiqamətləri müəyyən      
        etmək üçün bir müddət 4 ölkənin, sonralar 5 ölkənin nümayəndələri (ABŞ, 
        İngiltərə, Fransa, Almaniya sonra isə Yaponiya) Ağ evdə məsləhətləşmələr
        aparardılar.
               Sonralar bu məsləhətləşmə qrupu – 1975-ci ilin noyabr ayında Parisdə-
        Rambuyedə ilk rəsmi görüş keçirmişlər.
               Rambuye görüşündə bu qrupun statusa, iş metodu, qəbul edilmiş
        qərarların xarakteri, xarici aləmlə münasibət qaydaları və digər cəhətləri 
        özündə əks etdirən Bəyannamə qəbul edilmişdir.
               Beləliklə, 1975-ci ildə daha güclü təsir dairəsinə malik olan “Yeddilər”
        qrupu yaradılmışdır (1976-cı ildə Kanada, 1986-cı ildə Rusiya da bu qrupa 
        qoşulmuşlar). Bu “Səkkizlər” qrupunun qərarları tam məcburi, qəti olmasa da,
        şüar xarakteri də daşımır. Müəyyən sahədə əldə edilmiş razılaşmalar BMT,
        ÜTT, BVF, BY və İB, İƏ və İT, BƏT, FAO, YUNESKO və bu kimi
        beynəlxalq təşkilatların fəaliyyətində ön plana çəkilir. 
               Onu da qeyd etməliyik ki, bu “Səkkizlər” qrupunun qərarlarının həyata 
        keçirilməsi işində müəyyən məsələlərin həllinə maraqlı olan dövlət 
        rəhbərlərinin dəvət edilməsi təcrübəsi də həyata keçirilir. Hətta son dövrlərdə
        bu cür “liderlər Klubu” şəklində beynəlxalq qurumlar yaradılması məsələləri 
        də müzakirəyə çıxarılır.
               Beləliklə 1975-ci ildəki Rambuye bəyannaməsi proqram sənədi kimi 30
        ildən artıqdır ki, müvəffəqiyyətlə həyata keçirilir. “Liderlər klubu” iqtisadi 
        inkişafın bir çox sahələri yanaşı aşağıdakı sahələrin dinamik inkişafını ön 
        plana çəkmişdir.
        -  beynəlxalq ticarət sistemində açıqlığa üstünlük verilməsi və qiymətlərin
 sabitliyinin möhkəmləndirilməsi; ticarətin liberallaşma səviyyəsinin 
       artırılması; taarif dərəcələrinin azaldılması; kənd təsərrüfatı məhsulları 
       satışının çoxaldılması və s. 
        -  beynəlxalq valyuta-maliyyə sistemi sabitliyinin gözlənilməsi;
        -  İEOÖ-də sosial-iqtisadi problemlərin həllinə yardım edilməsi;
        -  qərb ölkələri iqtisadiyyatının enerji ehtiyatları ilə təmin edilməsinə 
       yardım göstərilməsi;
         Ölkələr bir-birindən asılılığını nəzərə alan “Liderlər qrupu” ayrı-ayrı  dövlətləri anlaşıqlı dialoqa çağırmışdır. Bütövlükdə hazırkı dövrədək “Liderlər Klubunun” 31 yüksək zirvəli görüşü olmuşdur. Bu görüşlərdə ayrı-ayrı işçi qruplarının quruluşu, qarşıda dayanan məsələlər müəyyənləşdirilmişdir. Son görüş 2006-ci ildə Sankt-Peterburqda Rusiya prezidenti V.V.Putinin sədrliyi ilə keçirilmişdir.
        Onu da qeyd etməliyik ki, son dövrlərdə dünya iqtisadi proseslərinin tənzimlənməsində yeni təşkilatların yaradılmasına deyil, bir çox  hallarda onların fəaliyyətinin yenidən qurulmasına daha çox üstünlük verilir.
        1990-ci illərdən sonra Keçid iqtisadiyyatı ölkələri də bu kimi beynəlxalq və eləcə də ərazi üzrə olan təşkilatlara qoşulurlar.
        Tədricən bu “böyük səkkizlər” qeyri-formal institutdan dövlətlərarası təşkilatların  bir çox cəhətlərinə xas olan bütöv bir sistemə çevrilmişdir.
        Qeyd etdiyimiz ümumi-iqtisadi təşkilatlarla yanaşı bir çox sahələr üzrə, əmtəə istehsalı və satışı üzrə də iqtisadi təşkilatlar yaradılmışdır.












6. Beynəlxalq iqtisadi münasibətlərin
tənzimlənməsində regional  
iqtisadi təşkilatların rolu

     Ümumdünya miqyasında olduğu kimi, ayrı-ayrı ərazilər üzrə də müəyyən iqtisadi təşkilatlar, birliklər, qurumlar fəaliyyət göstərirlər.
      İqtisadi təşkilatlarla yanaşı müəyyən növ məhsullar üzrə və yaxud ərazi üzrə inteqrasiya birlikləri də yaranır.
      Aydındır ki, bütün bu birliklərin yaranması BİM-in inkişafına xidmət edir.
       Regional iqtisadi qruplaşmalar əsasında inteqrasiya və əməkdaşlığın aşağıdakı formaları yaranmışdır:
            -  Azad ticarət birliyi. Burada üzv olan ölkələr öz aralarında olan bütün 
      maneələri məhdudlaşdırır, ancaq xarici taarif dərəcələrini saxlayırlar.
             -  Gömrük ittifaqı. Bütün üzv olan ölkələr digər ölkələrdən idxal
      məhsulları üçün vahid taarif tətbiq edirlər.
             -  Ümumi bazar. Gömrük ittifaqının bütün bu kimi cəhətləri kapitalın,
      işçi qüvvəsinin, xidmətlərin sərbəst hərəkəti ilə tamamlanır.
             -  İqtisadi əməkdaşlıq. İqtisadi inteqrasiyanın bu mərhələsində daha
     sabit inkişafa nail olmaq üçün iqtisdi siyasətlər razılaşdırılır, regiondaxili
     ticarət genişlənir, mərhələlər üzrə ümumi bazar, azad ticarət zonası yaradılır,
     iqtisadi və sosial məsələlərin həlli üçün ümumi müddəalar hazırlanır.
              Regional iqtisadi təşkilatların fəaliyyəti aşağıdakı istiqamətlərdə
     həyata keçirilir:
             -  üzv olan ölkələr arasında birgə fəaliyyət göstərilməsi, əmtəə və 
     kapitalın sərbəst hərəkəti;
             -  Daha aparıcı sahələrin, o cümlədən – sənaye, kənd təsərrüfatı,
     maliyyə, nəqliyyat və s. inkişaf planlarının əlaqələndirilməsi;
                    -  Ayrı-ayrı ölkələrdə və qrup ölkələrdə investisiya və innovasiya  
     fəaliyyətinə köməklik göstərilməsi;
              -  Ayrı-ayrı müəssisələrdə sahibkarlığın inkişafına zəmin yaradılması,
     istehsal amillərinin sərbəst hərəkətinin, mülkiyyət hüququnun təmin 
     edilməsi və s.
              Regional İqtisadi Əməkdaşlıq sistemi 1940-1960-cı illərdən sonra öz
     inkişafını bank işində də tapmışdır. Belə ki, 1949-cu ildə Amerika 
     ölkələrarası inkişaf Bankı yaradılmışdır.
              Regional inkişaf banklarının xarakterik xüsusiyyətləri ondan ibarətdir
     ki, bu banklar maliyyələşmədə eyni məqsəd və metoda əsaslanırlar.
              Regional inkişaf banklarının əsas məqsədi – İEOÖ-in iqtisadi 
     əməkdaşlığına və inteqrasiyasına nail olmaq və onların xarici asılılığını
     aradan qaldırmaqdan ibarətdir.
              Bu banklar həm dövlət bölməsi ilə, həm də xüsusi bölmə ilə 
     əməkdaşlıq edirlər.

